
རྒྱལ་གཞུང་ཞི་གཡོག་ལྷན་ཚགོས། 
སྤྱི་ལ་ོ༢༠༡༨ ལའོི་འབྲུག་ཞི་གཡགོ་ཆོས་རྒྱུགས། 

ཆོས་རྒྱུགས་ཀྱི་དབྱེ་བ་ : རངོ་ཁ། 
 

 

དྲི་ཤོག་༣པ་ : ནང་པའི་ཤེས་ཡོན།  
སྤྱི་ཚེས་  : ༠༧/༡༠/༢༠༡༨    ཆོས་རྒྱུགས་ཀྱི་དུས་ཡུན་ : ༣.༠༠ 
སྐུགས་བསོམས་ : ༡༠༠     དྲི་ཤོག་ལྷག་ནིའི་དུས་ཡུན་ : སྐར་མ་༡༥ 
 
 

སྤྱིར་བཏང་བཀོད་རྒྱ།  
 

༡- དྲི་བའི་ལན་ བྲི་ནི་འགོ་མ་བཙུགས་པའི་ཧེ་མ་ སྐར་མ་ ༡༥ འི་རིང་ལུ་ དྲི་ཤོག་འདི་ནང་ཡདོ་པའི་བཀོད་རྒྱ་ཚུ་ ལེགས་ཤོམ་སྦེ་
ལྷག་སྟེ་ དྲི་ཤོག་གི་ཤོག་གྲངས་ ཚང་མ་ཚང་བལྟ་དགོཔ་དང་ དོགས་པ་ཚུ་བསལ་དགོ། དུས་ཡུན་འདི་གི་རིང་ལུ་ ལན་བྲི་ནི་ཚུ་ 
ག་ནི་ཡང་འབད་མི་ཆོག།  

༢- ལན་ཤོག་འདི་ནང་ ཁྱོད་རའི་ངོ་རྟགས་ཨང་མ་གཏོགས་མིང་བྲི་མི་ཆོག། དེ་འབདཝ་ལས་ ངོ་རྟགས་ཨང་འདི་ ལན་ཤོག་
ནང་ལུ་ གསལ་ཏོག་ཏོ་སྦེ་མ་འཛལོ་བར་བྲིས། 

༣- དྲི་ཤོག་འདི་ནང་ དྲི་བ་ཡོངས་བསོམས་ཁག་༥ ཡོད། དེ་ཡང་ དྲི་བ་དང་པ་ སོད་འཇུག། དྲི་བ་གཉིས་པ་ བཤེས་སྤྲིངས། 
དྲི་བ་གསུམ་པ་ སྙན་ངག། དྲི་བ་བཞི་པ་ དབུ་མ་འཇུག་པ་དང་མངོན་པ་མཛོད། དྲི་བ་ལྔ་པ་ ཆོས་འབྱུང་ ཚུ་ཤེས་ཚད་
བརྟག་དཔྱད་ཀྱི་དོན་ལུ་ཨིན།  

༤- དྲི་བ་ཚུ་ འདྲ་བཤུས་རྐྱབ་མ་སོད་པར་ དྲི་བའི་ཨང་དང་འཁྲིལ་ཏེ་ ལན་ཚུ་ཧིང་སངས་ས་སྦེ་བྲིས། 
༥- དྲི་བ་གི་ལན་ཚུ་ ལན་ཤོག་ནང་མ་གཏོགས་ དྲི་ཤོག་ནང་བྲི་མི་ཆོག། 
༦- དྲི་བའི་ལན་ག་ར་ ལན་ཤོག་ནང་ དྲི་བའི་ཨང་ཚུ་ མ་འཛོལ་བར་བཀོད་དེ་བྲི་དགོ། དེ་མེན་པར་ དྲི་བའི་ཨང་ཚུ་ འཛོལ་ཏེ་

བྲི་ནི་དང། ཡང་ན་ ག་ནི་ཡང་བྲིས་ཏེ་མེད་པ་ཅིན་ དབྱེ་ཞིབ་མི་འབད་ནི་དང་ སྐུགས་ཚུ་བྱིན་ནི་མེད། 
༧- དྲི་བའི་ལན་ཚུ་ ཆོས་སྐད་དང་རོང་ཁ་ནང་ ག་ཅིའི་ནང་བྲིས་རུང་མ་བཏུབཔ་མེད། 
༨- དྲི་ཤོག་དང་ ལན་ཤོག་ཚུ་ གཅིག་ཡང་ཧྲལ་མི་ཆོགཔ་མ་ཚད་ ལན་ཤགོ་བྱིན་ཡོད་མི་དེ་ལས་ ཤོག་ཀུའི་རིགས་ གཞན་ག་

ནི་ཡང་ལག་ལེན་འཐབ་མི་ཆོག། 
༩- ཆོས་རྒྱུགས་ཁང་མིག་ནང་ལས་ འཐནོ་མ་འགྱོ་བའི་ཧེ་མ་ ཁྱོད་རའི་ལན་ཤོག་འདི་ ཆོས་རྒྱུགས་ལྟ་རོྟག་པ་ལུ་ རྩིས་སོད་

འབད་དགོ། 

དྲི་བ་དང་པ།                       སདོ་འཇུག                     སྐུགས་༡༠། 
 

འོག་ལུ་བཀོད་ཡོད་པའི་དྲི་བ་ ཀ་ དང་ ཁ་ སྦེ་གཉིས་ཡོད་མི་ལས་ གཅིག་གི་ལན་ངེས་པར་དུ་བྲི་དགོཔ་ཨིན། 
  

ཀ། རྩ་ཚིག་གི་གོ་དོན་ལྟར་ བྱང་ཆུབ་ཀྱི་སེམས་འདི་ཉིད་རང་རྒྱུད་དུ་བསྐྱེད་པ་ལ་ཕན་པ་གསུམ་སྦེ་གསུངས་ཡོདཔ་
བཞིན་དུ་ རང་གིས་ཚིག་གི་འགྲེལ་བཤད་གསལ་པོར་རྒྱོབས་ཤིག  

 

སྲིད་པའི་སྡུག་བསྔལ་བརྒྱ་ཕྲག་གཞོམ་འདོད་ཅིང་། །སེམས་ཅན་མི་བདེ་བསལ་བར་འདདོ་པ་དང་། ། 

བདེ་མང་བརྒྱ་ཕྲག་སོད་པར་འདོད་པས་ཀྱང་། །བྱང་ཆུབ་སེམས་ཉིད་རྟག་ཏུ་གཏང་མི་བྱ།། 

 

ཁ། འོག་གི་རྩ་ཚིག་གི་གོ་དནོ་འདི་ཉིད་མཆོད་པའི་ཕན་ཡོན་དང་སྦྱར་ནས་རང་བོས་གང་ཤེས་གསལ་བར་འགྲེལ། 
 

 ཐུབ་དབང་མཆོད་གནས་མཆོག་ལ་ཡིད་འངོ་བའི། །མེ་ཏོག་མནྡ་ར་དང་པདྨ་དང་། ། 

 ཨུཏྤལ་ལ་སོགས་དྲི་ཞིམ་ཐམས་ཅད་དང་། །ཕྲེང་བ་སྤེལ་ལེགས་ཡིད་འངོ་རྣམས་ཀྱིས་མཆོད།།  

 

དྲི་བ་གཉིས་པ།                  བཤེས་སྤྲིངས།        སྐུགས་༡༠། 
 

འོག་གི་དྲི་བ་ ཀ་ དང་ ཁ་ སྦེ་གཉིས་ཡོད་ས་ལས་ གཅིག་འཐུ་སྟེ་བྲིས།  
 

ཀ། བཤེས་པའི་སྤྲིངས་ཡིག་ཟེར་མི་འདི་ ཆ་རོགས་ག་གིས་ག་ལུ་བཏང་བཏངམ་ཨིན་ན་དང་། གནད་དནོ་ག་ཅི་གི་དནོ་
ལུ་བཏང་བཏངམ་ཨིན་ན་རྒྱུ་མཚན་ཁ་གསལ་ཁོད་ཅིག 

 

ཁ། རྩ་ཚིག་གི་གོ་དོན་ལྟར་ མི་ལ་རིགས་བཞི་ཡོད་པ་དང་སྦྱར་ནས་ འགྲེལ་པ་གསལ་པོར་བྲིས།  
 

མི་ནི་ཨ་སྨྲའི་འབྲས་བཞིན་མ་སྨིན་ལ། །སྨིན་པ་དང་འདྲ་སྨིན་ལ་མ་སྨིན་འདྲ། ། 

མ་སྨིན་མ་སྨིན་པར་སྣང་སྨིན་ལ་ནི། །སྨིན་པར་སྣང་ཞེས་བགྱི་བ་འདྲར་རྟོགས་མཛོད།། 

དྲི་བ་གསུམ་པ།                     སྙན་ངག་ལེའུ་བར་པ།                 སྐུགས་
༣༠། 
 

འོག་གི་དྲི་བ་ ཀ་ ཁ་ ག་ ང་ ཅ་ དང་བཅས་ལྔ་ཡོད་ས་ལས་ གང་རུང་གསུམ་གྱི་ལན་བྲིས།  
 

ཀ། དོན་རྒྱན་སོ་ལྔ་པོའི་རྐང་གྲངས་རེ་རེ་བཞིན་དུ་མ་ནོར་བར་ཤོད།  
  

ཁ། འོག་གི་རྩ་ཚིག་འདི་ རྒྱན་གང་ཡིན་པར་ངོས་བཟུང་ནས་རང་རང་སོ་སོའི་བརྩེ་གྲོགས་ལ་ཁྱད་ཆོས་གསུམ་དང་སྦྱར་
བའི་དཔེར་བརྗོད་ཤོ་ལོ་ཀ་གཅིག་རོྩམས།  

 

དགའ་མ་ཡི་ནི་རེག་པ་འདིས། །ལུས་ལ་སྤུ་ལོང་རྒྱས་པ་དང་། ། 

 ཡིད་ནི་བདེ་བར་བྱེད་པ་དང་། །མིག་དག་ཟུམ་པར་བྱེད་ཅིང་འཇུག།  
 

ག། འོག་གི་རྩ་ཚིག་འདི་ཉིད་ ཕུལ་བྱུང་གི་རྒྱན་ཡིན་ན་ ཕུལ་བྱུང་ཡིན་པའི་རྒྱུ་མཚན་གསལ་པོར་བཀོད་ནས་ རང་
རོྩམ་ཤོ་ལོ་ཀ་གཅིག་གིས་བསོད།  

 

རྩ་བ་ལས། ཁྱོད་ཀྱི་ཞལ་ནི་ཁྱོད་ཉིད་ལ། །མཐོང་གི་ཟླ་བ་མཁའ་ལ་མཐོང་། ། 

      འདི་ཉིད་ཁོ་ན་ཐ་དད་དེ། །གཞན་མེད་ཅེས་འདི་ཕུལ་བྱུང་དཔེ།།  
 

ང་། འོག་གི་རྩ་ཚིག་ལས།  
 

གསལ་བྱེད་ཀྱི་ནི་གནས་ཉིད་དུ། །དོན་བསྐོར་དང་ཚིག་བསྐོར་དང་། ། 

གཉིས་ཀ་བསྐོར་བ་ཞེས་པ་ཡི། །རྒྱན་གསུམ་པོ་དག་འདོད་དེ་དཔེར།། 
 

ཞེས་པ་ལྟར་དནོ་བསྐོར་བ་དང་ཚིག་བསྐོར་བ། ཚིག་དོན་གཉིས་ཀ་བསྐོར་བ་གསུམ་པོའི་ཁུངས་རྩ་ཚིག་ལྟར་ལེགས་
པར་འགྲེལ་ནས་བསྐོར་བའི་རྒྱན་གྱི་མིང་གཞན་ཡོད་དམ་ཡོད་ན་ཁོད།  
 
 

ཅ། འགོག་པའི་རྒྱན་གྱི་ཁུངས་ལེགས་པར་བཀོད་ནས་འོག་གི་རྩ་བའི་ཚིག་འགྲེལ་གསལ་བར་རྒྱོབས་ཤིག་གུ།  

རྩ་བ་ལས། ལུས་ཕྲ་ཁྱོད་ཀྱི་ཡན་ལག་རྣམས། །འཇམ་པ་ཉིད་དུ་གནས་པ་རྫུན། ། 

   གལ་ཏེ་བདེན་པར་འཇམ་པ་ན། །གློ་བུར་དུ་བདག་ཅི་ལ་གདུང་།། 

དྲི་བ་བཞི་པ།                དབུ་མ་འཇུག་པ་དང་མངོན་པ་མཛདོ།              སྐུགས་༣༦། 
 

དབུ་མ་འཇུག་པའི་དྲི་བ་ ཀ་ ཁ་ དང་ མངོན་པ་མཛོད་ཀྱི་དྲི་བ་ ག་ ང་ ཅ་ དང་བཅས་ལྔ་ཡོད་ས་ལས་ གང་རུང་
གསུམ་གྱི་ལན་བྲིས།  
 
 

ཀ། སོང་ཉིད་བཅུ་དྲུག་གི་རྐང་གྲངས་མ་ནོར་བར་ཁོད།  
 

ཁ། དབུ་མ་ལ་འཇུག་པ་འདི་ཉིད་རོྩམ་པ་པའོི་མཚན་བརྗོད་ནས་དབུ་མ་ལ་འཇུག་པ་ཟེར་དགོ་པའི་ཁུངས་དོན་གསལ་པོར་
བཀོད།  

 

ག། སོབ་དཔནོ་ཆེན་པོ་དབྱིག་གཉེན་གྱི་རྣམ་ཐར་མདོ་ཙམ་ཅིག་བཀོད་ནས་ཁོང་ཉིད་འཛམ་གླིང་མཛེས་པའི་རྒྱན་ཡིན་
ཚུལ་གྱི་ཁུངས་རྗོད།  

 

ང་། ཁམས་བཅོ་བརྒྱད་ཀྱི་རྐང་གྲངས་བཀོད་ནས་ཁམས་བཅོ་བརྒྱད་པོ་དེ་དག་གིས་ཆོས་ཐམས་ཅད་ཇི་ལྟར་བསྡུ་ཚུལ་
བཅས་མདོ་ཙམ་ཞིག་རྗོད་ཅིག  

 

ཅ། མངོན་པ་མཛོད་ལ་གནས་ཇི་ཙམ་ཡོད་པ་ཡིན་ནམ། གནས་དེ་དག་གི་རྐང་གྲངས་མ་ནོར་བར་ལེགས་པར་ཁོད་ཅིག 

  

དྲི་བ་ལྔ་པ།                       ཆོས་འབྱུང་།      སྐུགས་༡༤། 
 

འོག་ལུ་བཀོད་ཡོད་པའི་ཆོས་འབྱུང་གི་དྲི་བ་ ཀ་ དང་ ཁ་ སྦེ་གཉིས་ཡོད་ས་ལས་གཅིག་གི་ལན་འཁོད་དགོས་པ་བཅས་
སོ།།  

 

ཀ། གདན་ས་ལྟེ་བ་སྤུངས་ཐང་བདེ་བ་ཆེན་པོའི་ཕོ་བྲང་འདི་ཉིད་བཞེངས་མིའི་བཟ་ོབ་ོག་ཨིན་ན། དཔེ་ག་ཅི་ལུ་བལྟ་སྟེ་
བཞེངས་བཞེངསམ་ཨིན་ན། རངོ་གི་འགྱམ་ནམ་ལས་འགོ་བཙུགས་པའི་ཚེས་གྲངས་བཅས་ཁོད།  

 

ཁ། སྤ་གྲོ་རོང་འདི་དུས་རབས་ནམ་བཞེངསམ་ཨིན་ནའི་སྤྱི་ལོ་བཀོད་ནས་ རོང་གི་ས་གཞི་འདི་ གཞི་བདག་ག་གིས་
ཕུལཝ་ཨིན་ན་དེའི་ལོ་རྒྱུས་བསྡུས་ཙམ་ཅིག་ཁོད།  

བཀྲ་ཤིས་བདེ་ལེགས། 


